
Rundtur i ARGENTINA + Brasil & Uruguay 
 

20. oktober - 2. november 2010  
 

Bli med oss på gode opplevingar i Sør-Amerika! 
 

 

                                                             
 
 



 
 

Side 2  

Opplev Argentina , nabolandet Uruguay 

og ein svipptur til Brasil! 
 

å europearane kom til Argentina for første gang i 1536 møtte dei nomadiske folkegrupper som livnærte 

seg i det mektige slettelandskapet «La Pampa». Utviklinga hadde kome lengst i nord og vest der Inkari-

ket rådde grunnen, mens det i sør og aust var lite folk og for det meste aude områder. Ei mektig flod 

med ei god hamn som rann ut på austkysten, var dominerande. Denne fekk namnet «Rio de la Plata» då spanjo-

lane venta å finne store mengder sølv (spansk: plata) i det nye landet Argentina (sølv på latin: argentum). Dei 

fann ikkje sølv, men heldt likevel fast på namnet, og sakte, men sikkert vaks hamnebyen «Puerto Nuestra Señora 

del Buen Aire» (dei sjøfarande sin skytshelgen) fram til å bli spanjolane si viktigaste hamn på austkysten. Byen 

vart også hovudstad for visekongedømet «Rio de la Plata ». Frå 1776 vaks det fram ein livleg handel med Euro-

pa og Buenos Aires vart den største og viktigaste byen i det spanske Sør-Amerika. Byen vart ein smeltedigel for 

ulike europeiske folk og kulturar, og fekk tilnamnet «Latin-Amerikas Paris» med sine vakre parkar, breie aveny-

ar og mektige arkitektur. Vi tek oss god tid i denne flotte byen som har eit stort mangfald innan folkeliv, kultur, 

kunst, handel og næringsliv.  

 

Heilt nord i landet ligg fossefalla i Iguazú ï eit fyrverkeri av opptil 260 fossar og kaskadar. Fossefalla som vert 

rekna som verdas vakraste er ni gongar større enn Niagara og strekk seg langt inn i Brasil. På reisa vår skal vi 

besøke dei mektige fossefalla på begge sider av grensa, og på andre sida av elva ser vi over til nabolandet Pa-

raguay. Frå nord reiser vi sør igjen til endå fleire store opplevingar. Med hurtigbåt reiser vi over «fjorden» til 

nabolandet Uruguay og besøkjer det vesle landet med vakker natur, herlege strender og stolte tradisjonar.  

 

Velkommen til ei reise der argentinsk biff, feiande tango, majestetisk natur og kulturhistoriske opplevingar vert 

servert som perler på ei snor i hjartet av den nye verda! 

 

Dagsprogram: 
 

Dag 1 - Onsdag 20. oktober: (måltid på flya) 

Vi flyg med Air France på denne turen, og det vankar poeng på dei som har Flying Blue-kort (KLM ). Det vert 

avreise frå Oslo kl 1545 med framkomst Paris kl 1810 og vidare til  Buenos Aires  kl 2320 med framkomst neste 

morgon kl 0755 (minus 4 t).  
 

Dag 2 - Torsdag 21. oktober: (frukost ïlunsj) 

Frå flyplassen Ezeiza utanfor den Argentinske hovudstaden, har vi transport til Hotel Reconquista Garden som 

ligg sentralt i Microcentro - den sentrale kvadraturen i gamlebyen. Etter ei lang reise tar vi det litt med ro på 

hotellet før vi legg ut på ei guida omvisning i sentrale bydelar. Vi bur berre eit par kvartal frå hovudgata 9 de 

Julio som er 140 m brei og truleg verdas breiaste aveny. Her ragar den kjente obelisken 67,5 m til værs på Plaza 

de la República. General José de San Martín (1778-1850) som er Argentinas store frigjeringshelt, vert heidra på 

sentrale plassar over heile landet. Vi startar difor byturen på Plaza San Martín og får m.a. med oss monumentet 

over falne frå Falklandskrigen. Vidare går turen langs gågata Florída og endar opp på Plaza de Mayo (kjent frå 

mødrene på Mai-plassen). Her ligg regjeringspalasset Casa Rosada og hovudkatedralen ilag med andre bygningar av 

stor arkitektonisk, historisk og kulturell verdi. I katedralen finn vi general San Martíns grav som er eit av dei 

viktigaste mål for argentinarar på besøk i hovudstaden. Fotballspelaren Diego Maradona frå klubben Boca Ju-

niors har sett bydelen La Boca ettertrykkelig på kartet. Her slo italienske immigrantar seg ned frå slutten av 

1800-talet, og skapte eit heilt særeige miljø. I dag er bydelen prega av fargerike trehus i eit innbydande gatebile-

te. Det var her tango-dansen El Caminito oppsto og heile området er nært knytt til utviklinga av Argentinas be-

rømte tango. I dag får vi vårt første møte med den berømte argentinske biffen. Det vert lunsj på restaurant La 

Bistecca og om kvelden inviterer reiseleiar dei som har lyst til middag (ikkje inkludert) på ein av dei betre restauran-

tane i nærleiken av hotellet. 
 

Dag 3 - Fredag 22. oktober: (frukost - middag) 

Vi rekk ikkje Buenos Aires på ein dag, og nye inntrykk ventar! I den gamle bydelen San Telmo ser vi dei vakre 

vill aene som aristokratiet i den travle hamnebyen budde i. Her ligger også den kjente antikvitetsmarknaden som 

trekk kundar frå heile verda. Det gamle hamnekvarteret Puerto Madero er gjort om til eit av dei mest attraktive 

område i byen. Gamle lagerbygningar er no moderne restaurantar og kontora ligg heilt i vasskanten. I dei luksuri-

øse områda Recoleta og Palermo er det vakker arkitektur og innbydande parkar. Her ligg overklassen sin grav-

plass La Recoleta med den berømte grava til Evita Perón. Operahuset Teatro Colon vert rangert mellom verdas 

fem vakraste operahus. Mellom flotte opplevingar og god tid til å oppleve byen både frå buss og til fots, legg vi 

inn tid ein god lunsjpause. Om kvelden dreg vi til La Ventana ( www.la-ventana.com.ar) for å nyte tangoshow av 

fremste kvalitet saman med velsmakande middag. 
 

Dag 4 - Laur dag 23. oktober: (frukost - lunsj - middag) 

Tre mil nord for Buenos Aires ved utløpet til Paraná-elva skal vi i dag besøke Tigre-deltaet med 300 000 inn-

byggjarar. Vi køyrer først gjennom elegante bustadstrøk langs Avenida del Libertador før turen går vidare langs 

Rio de la Plata fram til Tigre. Fyrste stopp vert i den vesle landsbyen San Isidro der vi skal vitje den gotiske 

katedralen. Frå Tigre vert det ein vakker båttur ut i det mektige elvedeltaet som med tusenvis av småøyar og ulike 

elvelaup skaper verdas vidaste elvedelta på 14 000 km
2
. Her er menneska heilt avhengig av båt, og «dagligvare-

butikken» er òg ein båt som kjem heim til folk med varene dei tilbyd. Dagens lunsj vert på restaurant Gato Blan-

co som ligg svært vakkert til ved ein av kanalane. Vel attende i byen vert det litt fritid, før vi spaserer til restau-

rant Broccolini for å kose oss ved middagsborda. 
 

Dag 5 - Sundag 24. oktober: (frukost - lunsj) 

I dag vert den store gaucho-dagen. Første etappe blir buss til San Antonio de Areco, (140 km mot vest) heimplassen 

til Don Segundo Sombra som er prototypen på den argentinske gauhco ï den søramerikanske «cowboy». På det 

mektige argentinske slettlandet La Pampa finn vi eit av verdas frodigaste landskap, godt kjent for sin rike pro-

duksjon av korn og storfekjøt. Dei store gardsbruka p¬ pampaôen kallar argentinarane for çestanciaè. Vi skal 

besøke Estancia El Ombú og får her eit innblikk i gardsdrift og gamle tradisjonar innan jordbruk, hest og kjøt-

produksjon. Vi får sjølvsagt servert ein rikhaldig og typisk lunsj med pampaôens spesialitetar! Sjßlve byen San 

Antonio de Areco er kjent for sin vakre sølvsmedkunst og vi reiser innom ei sølvsmie før vi returnerer vi til Bue-

nos Aires. Kvelden til eigen disposisjon. 
 

Dag 6 - Måndag 25. oktober: (frukost - middag) 

I dag går turen til flyplassen for å flyge til Iguazú-falla på grensa mellom Brasil og Argentina. Flyet landar i den 

vesle byen Puerto Iguazú og vi tek inn på vakre Panoramic Hotel Iguazu. Om ettermiddagen tek vi ein utflukt 

eit stykke mot sør til edelstein-gruvene i Wanda der dei tek ut smykkesteinar i opne dagbrot. I dei gamle vul-

kanske bergartane finns m.a. smaragd, rubin, ametyst og agat. Ein lokal guide tek oss med på ei ugløymeleg run-

de mellom funklande edelsteinar. Og den lokale butikken på staden vonar at kjøpelysta er til stades! Her er 

mange fine julegåver å ta med seg heim! Tilbake på hotellet er resten av dagen er sett av til fritid og moglegheit 

til ein dukkert i badebassenget. Om kvelden samlast vi til middag på hotellet. 
  

Dag 7 - Tysdag 26. oktober: (frukost - lunsj)  

Avhengig av vassmengde består Iguazú-falla av inntil 260 fossar og kaskadar. Det er eit imponerande syn og den 

mest besøkte naturattraksjonen i Sør-Amerika. Iguazú-elva dannar grensa mellom Argentina og Brasil og i dag 

skal vi oppleve naturens underverk frå argentinsk side. Først går vi om bord i det miljøvennlige toget ï Tren 

Ecológico ï som tek oss til Garganta stasjon. Her er det bygd opp eit system av gangbruer som tek oss nær inn 

på La Garganta del Diablo (djevlesvelget) som tronar øvst mellom dei mange fossane. Vidare går toget til Catara-

tas stasjon der fossane kastar seg ut i ei stor vifte med sug og kraft som nesten tek pusten frå oss! Fossetåka driv 

og sola skaper eit vakkert fargespel med mange regnbogar. «Jeg mente jeg hadde sett noen vassdrag og fossefall 

i mitt liv. Men bare glem det. Heretter blir de dryppende kjøkkenkraner.» (Journalist Trond Emblemsvåg) Dagens lunsj 

vert servert på restaurant El Fortín. Etter lunsj kan vi sjå nye delar av fossefalla frå ulike gangbruer, og dei som 

har lyst kan kjøpe seg båttur inn mot stryka og kjenne spruten frå fossefalla i badeklede og redningsvest. Vi andre 

kosar oss i nasjonalparken før vi returnerer til hotellet seint på ettermiddagen. Middagen i kveld er ikkje inklu-

dert, men reiseleiar legg til rette for dei som vil gå ut saman. Det er og mogleg å ta seg ein matbit på hotellet. 
 

Dag 8 - Onsdag 27. oktober: (frukost - lunsj) 

I dag skal vi på utflukt inn i Brasil og sjå dei mektige vassfalla frå andre sida av grensa. Opplevinga liknar sjølv-

sagt på gårsdagen, men panorama-utsikta over fossefalla er betre frå Brasil-sida, samtidig som andre fossar berre 

er tilgjengelig frå denne sida. Her står fossetåka som ei dampsøyle fleire hundre meter til værs! Vi et lunsj på den 

berømte restaurant Churrascaria Refain, før vi dreg vidare til Iguazu Bird Park. Her får vi sjå dei tropiske fug-

leslaga som held til i området. Mellom anna har dei heile 37 forskjellige artar av tukanar, - fuglane med det svære 

nebbet. Etter fugle-safarien  returnerer vi til hotellet vårt på Argentina-sida. På grensebrua mellom Brasil og 

Argentina, stoppar vi for ein liten «fotopause» der motivet er tre land på same bilete (dei to + Paraguay)! Vel tilbake 

på hotellet om ettermiddagen vert det igjen mogleg å ta ein dukkert i bassenget! Kveldens middag som i går. 

Dag 9 - Torsdag 28. oktober: (frukost - middag)Med masse opplevingar frå Argentina, skal vi i dag vidare til Uru-

guay. Fyrste etappen går med fly attende til Buenos Aires. Nabolandet Uruguay ligg på andre sida av elva Rio de 

la Plata, men elva er så brei at vi ikkje ser land på andre sida. Det vanlegaste er å ta båt over til nabolandet, men 

sidan vi flyr inn til Buenos Aires er det mest praktisk å fly vidare til hovudstaden Montevideo. På flyplassen i 

Montevideo ventar bussen som tek oss inn til sentrum der vi sjekkar inn på Hotel NH Columbia. Om kvelden 

vert det felles middag på hotellet. 
 

Dag 10 - Fredag 29. oktober: (frukost - lunsj) 

I dag skal vi utforske Montevideo, den austlegaste hovudstaden i Sør-Amerika og heimstad for ca halvparten av 

landet sine 3,5 mill. innbyggjarar der ca 1/3 har italienske røter. Uruguay, som opphavlig var ein del av det 

spanske visekongedømmet, vart i 1821 annektert av Brasil, men kjempa seg til sjølvstyre i 1828. Sidan har det 

vesle landet lagt inneklemt mellom to store naboar. Vi besøkjer først gamlebyen med Konstitusjonsplassen, Ka-

tedralen og Cabildo-palasset. Vidare går turen forbi Teatro Solís og til Uavhengighetsplassen med monumentet 

og mausoleet til frigjeringshelten José Artigas. Byen har namnet sitt frå eit lite fjell (monte = fjell) med utsikt over 

byen, bukta med hamna der kong Carlos III bygde eit fort for å hindre portugisarane i å få fotfeste i området. 

Hovudgata 18 de Julio tek oss til Justispalasset og vidare til det vakre parkanlegget i Barrio del Prado. Her i dei 

moderne områda av byen ligg m.a. den storslagne parlamentsbygninga, og José Belloni (Uruguays store bilethoggar) 

sine særdeles vakre skulpturar, dei mest kjente heiter La Carreta og La Diligencia. Lunsjen i dag vert servert på 

restaurant Mercado del Puerto og kvelden er avsett til fritid. 
 

Dag 11 - Laur dag 30. oktober: (frukost ïlunsj - middag) 

I dag skal vi vitje vingarden Juanico som ligg 37 km nord for Montevideo. Vingarden vert no driven av familien 

Deica, men vart grunnlagd av Don Francisco Juanicó i 1830 då han slutta med kveg og bygde den fyrste vinkjel-

laren i Uruguay. Heilt fram til 1994 leverte dei vinar berre innanlands, men har sidan erobra verdsmarknaden. 

Juanico sin raudvin Preludio er kanskje den aller beste raudvinen i landet. I alle fall, vi får høve til å sjå vingar-

den og prøvesmake på vinane deira. Og vi et ein god og velfortent lunsj før vi returnerer til hotellet i Montevi-

deo. Ettermiddagen og kvelden har vi ikkje noko program, og som vanleg vert det tilbod om fellers middag for 

dei som ynskjer det. 
 

Dag 12 - Sundag 31. oktober: (frukost - lunsj)  

Etter frukost går turen med buss frå Montevideo til byen Colonia del Sacramento. Fruktbare, bølgjande åkrar og 

frodige skogar set ramme om landskapet. Colonia er ein ynda utfartsstad for argentinarar som ønskjer å komme 

bort frå den travle storbyen, til denne tilbakelente, sjarmerande og gammalmodige byen som berre ligg eit stein-

kast unna. Vel framme i Colonia blir det omvisning og bytur. Vi tek for oss både dei nyare områda og ikkje minst 

gamlebyen som kom på Unesco si verdsarvliste i 1995. Byen fører si historiske arv tilbake til 1680 då byen vart 

grunnlagt som ein portugisisk koloni like utanfor spanjolanes si stovedør - til stor irritasjon for spanskekongen 

Carlos III. Etter lunsj på restaurant Mezon Plaza tek vi hurtigbåten over Rio de La Plata til Buenos Aires (ca 1 

time), og sjekkar inn på Hotel Reconquista Garden der vi no er godt kjend. So vert det fritid i Buenos Aires. 

Kanskje kan vi få til ein kveld med opera, ballett, musikal eller klassisk konsert i eit av dei mange konsertlokala i 

Buenos Aires. Reiseleiar vil leggje til rette og informere om kva som er mogleg. For dei som har lyst, kan vi også 

prøve å få til ein tur til ein Milonga der det er instruksjon i tango og mogleg å prøve danseferdigheita... 
 

Dag 13 - Måndag 1. november: (Frukost) 

I dag har vi lagt til rette for ein fridag i Buenos Aires. Byen er lett å finne fram i, gatenettet er oversiktlig og byen 

gir meirsmak. Vi har derfor valt å sette av føremiddagen til eigne aktivitetar. Reiseleiar vil ordne med felles opp-

legg for dei som ikkje har lyst til å gjere ting på eiga hand. Buenos Aires har fleire gode museum, parkar og det 

er rikeleg med sjåverdigheitar å velje i. Og sjølvsagt mykje med gode restaurantar. I Recoleta ligg ein stor all-u-

can-eat-reaturant som heiter Grants med fantastisk mat til ein billig penge og i Puerto Madero ligg det fleire 

all-u-can-eat-steakhouses. Den sentrale gågata midt i byen heiter Florída. Før avreise til flyplassen tilrår vi ein 

matbit i Cafe Tortoni, som er byen sin mest kjente kafé der alle «kjendisar og filmstjernar» er innom...! Om et-

termiddag reiser vi til flyplassen Ezeiza utanfor byen for å fly med Air France kl 1800 attende til Europa. 
 

Dag 14 - Tysdag 2. november: (Frukost) 

Kl 1100 er vi framme i Frankrike og landar i Paris. Kl 1235 flyg vi vidare til Oslo med framkomst til Gardermo-

en kl 1450. (NB: Husk at det kan kome tidendringar. Ta kontakt med oss på førehand dersom du sjølv har tenkt å booke tilslutningsfly 

til/frå Oslo!) 

 

 

Velkommen til gode opplevingar i Sør-Amerika!  
Argentina, Brasil og Uruguay innbyd til fest, glede og kulinariske måltid! 

Pris: kr 26 690,- (+ flyskatt 2 990,-) 

 

Prisen inkluderar:  

�ƒ Flyreise med Air France Oslo - Buenos Aires - Bergen   

�ƒ 2 innanriks flyreiser i Argentina 

�ƒ Flyreise frå Argentina til Uruguay 

�ƒ 11 overnattingar i dobbeltrom på gode turisthotell 

�ƒ Godt og vel halvpensjon, dvs. dagleg frukost og 13 lunsj/middag 

�ƒ Noko drikke til enkelte måltid  

�ƒ Inngangsbilletter og transport iflg. programmet 

�ƒ Norsk reiseleiar og engelsktalande lokale guidar  

 

Prisen inkluderar ikkje:  

�ƒ Flyskatt, for tida kr 2 990,- (kan endra seg!) 

�ƒ Tips til guidar og sjåførar undervegs, kr 250 pr. pers. 

�ƒ Utreiseskatt frå Argentina, usd 29,- (som må betalast kontant på flyplassen ved heimreise) 

�ƒ Drikke til dei fleste inkluderte måltid 

 

Enkeltromstillegg kr 5 370,- 

 

Reiselitteratur:  
Det finns diverre lite og inkje av reisehåndbøker om Argentina og nabolanda på norsk. Derimot finns det mykje 

bra på engelsk, og litt på dansk. For denne reisa kan vi bl.a. kan tilrå følgende handbøker: 

Politikens forlag: «Rejsen rundt i Sydamerika», dansk, ca kr 250,- 

Footprint:  «South American Handbook 2007», engelsk, ca kr 400,- 

Lonely Planet: «Argentina», engelsk, ca kr 250,- 

 

In ternett:  
Det finns mykje nyttig informasjon om reisemålet bl.a. på følgjande nettstader: 

www.argentinaturistica.com 

www.welcomeargentina.com 

www.enjoy-argentina.org 

www.gosouthamerica.about.com  

www.worldtravelguide.net 

 

Hoteller:  
Vi nytter førsteklasses turisthotell med god standard: 
 

Buenos Aires: Hotel Reconquista Garden  

Tel: +54 11 48 30 22 00 

www.hotelesreconquista.com.ar 

 


